
Kalaallit Nunaanni pinerluttulerinermi inatsimmik aamma eqqartuussisarnermik 
inatsimmik allannguineq pillugu inatsit 

(Inissiisarfimmiittussanngortitsilluni eqqartuussissutinik naalagaaffeqatigiiffiup ilaani allami naammassinninniaasarneq 
aamma akiliisitsiniartartunik ivertitsisarneq) 

 
   UAGUT MARGRETHE AAPPAAT, Guutip Saammaanneranik Danmarkip Dronningia 

imaaliorpugut: 
 

Folketingip akueraa aamma Uagut akuersinitsigut inatsit manna aalajangersarpaa:  
 

 
§ 1. 

 
Kalaallit Nunaanni pinerluttulerinermi inatsimmi, tak.inatsimmik nalunaarut nr. 49  13. februar 1979-
imeersoq, allanngortinneqartoq ilaatigut inatsisikkut nr. 335-kut  16. maj 2001-imeersukkut 
kingullermillu allanngortinneqartoq inatsisikkut nr. 1186-ikkut 7. december 2004-meersukkut, 
imaattumik allannguisoqarpoq: 
 
1. § 127-p kingornanut kapitali 32-mi ilanngunneqassaaq:  
 
   >>§ 127 a. Inatsiseqarnermut ministeri aalajangiisinnaavoq inissiisarfimmiittussanngortitsilluni 
eqqartuussissut naalagaaffeqatigiiffiup ilaani allami naammassiniarneqassasoq, eqqartuussaq 
tamaani najugaqarpat imaluunniit nunaqavippat. Taamaattoqassappat pineqaatissiissut 
parnaarussaaninngortinneqassaaq eqqartuussissummi aalajangerneqartup sivisoqataanik. 
Taamaattoqassaartaaq eqqartuussaq naalagaaffeqartigiiffiup ilaani allamiissimappat aamma 
naammassinninnissap tamaani pinissaa tulluartuusorinarneruppat.<< 
 

§ 2 
 
Kalaallit Nunaanni eqqartuussisarnermik inatsimmi, tak. inatsimmik nalunaarut nr. 99  21. marts 
1984-imeersoq, kingullermik allanngortinneqartoq inatsimmi nr. 365-imi 2. juni 1999-imeersumi § 
3-kut, imaattumik allannguisoqarpoq: 
 
1. Kapitali 7, § 19, imm. 1-imiittoq >>kommunalbestyrelsit<< allanngortinneqassaaq imatut 
>>Kalaallit Nunaanni naalakkersuisut<<.  
 

§ 3 
    

   Inatsit atortuulersinneqarpoq Lovtidende-mi nalunaaruteqarnerup aqaguani.  

